
Rezime/Abstract

Magistarski rad pod nazivom «Poslovna politika banke u funkciji povećanja učinkovitosti multiplikacije depozita» urađen je
na 169 stranica A4 formata, od čega se 141 stranica odnosi na osnovni tekst, 5 stranica na popis korištene literature, te
dvije stranice na popis slika i tabela. Pored toga, magistarski rad sadrži i priloge na 19 stranica koji nisu numerisani. U
toku istraživanja korišteno je 47 knjiga, 8 studija i članaka, te 23 Internet izvora. Predmetni rad je struktuiran tako da, uz
uvod, zaključna razmatranja, popis slika i tabela, popis korištene literature i priloga, sadrži pet poglavlja u kojima se vrši
razrada i dokazivanje postavljene centralne istraživačke hipoteze i istovremeno realizuju opšti i operativni ciljevi
istraživanja. Rad sadrži 26 slika i 28 tabela. Predmet istraživanja u magistarskom radu je bio usmjeren na obilježja
poslovne politike banaka u segmentu formiranja finansijskog potencijala i stvaranja kreditnih plasmana kroz strukturalnu
analizu izvora finansiranja i kreditnih plasmana domaćeg bankarskog sektora, te analizu faktora koji determinišu proces
multiplikacije depozita uvažavajući ograničenja i korelacije elemenata internog i eksternog okruženja sa nivoom depozita u
bankarskom sistemu. Shodno predmetu istraživanja, opšti cilj rada se odnosio na smjernice koje poslovna politika banke
treba da sadrži kako bi bila u mogućnosti koristiti pozitivne efekte multiplikacije depozita sa namjerom jačanja finansijskog
potencijala i profitabilnosti banaka. Ključne riječi: poslovna politika banaka, finansijski potencijal, depoziti, multiplikacija
depozita, profitabilnost banaka

